
ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖏᑦᑕ  ᓈᓴᐅᑎᖓ.: 2AM-MRY 

ᐃᐳᕈᓪ  13, 2012 

 

ᓄᓘᔮᒃᓂ ᑐᓴᐅᒪᖃᑕᐅᔪᒪᔪᑦ ᑐᓂᐅᕋᖅᑕᐅᔪᑦ 

 
ᖃᕆᑕᐅᔭᒃᑯᑦ ᐊᐅᓪᓚᖅᑎᑕᖅ 

 

ᐱᔾᔪᑎᓕᒃ: ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᐅᔾᔪᑎᖏᑦ 

ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓅᖓᔪᓄᑦ ᐊᒻᒪᓗ ᖃᓄᐃᓐᓂᐊᕐᒪᖔᖏᑕᓗ ᑭᖑᓪᓕᕐᒥᑦ ᑲᑎᒪᔩᑦ 

ᖃᐅᔨᓴᕈᑎᒋᔭᖓᓐᓄᑦ ᐸᕕᓐᓛᓐᑯᑦ ᓄᓘᔮᒃᓂ ᑐᒃᓯᕋᐅᑎᒃᑯᑦ ᐅᔭᕋᒃᑕᕐᕕᓕᐅᕐᕕᒋᔪᒪᔭᖓᓐᓄᑦ  

 
 

ᑎᒥᒋᔭᐅᔪᓄᑦ: 

 

ᕕᕐᕈᐊᕆ 29, 2012ᖑᑎᓪᓗᒍ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᑦ)  

ᐱᒋᐊᖅᑎᑦᓯᓚᐅᖅᓯᒪᔪᑦ ᐃᓄᐃᑦ ᑭᖑᓪᓕᖅᐹᖅᓯᐅᑎᓃᑦᑐᓂᒃ ᐅᖃᓕᒪᕈᓐᓇᓕᕆᐊᖏᓐᓂᒃ (FEIS) ᐸᕕᓐᓛᓐ 

ᐊᐃᔭᓐ ᒪᐃᓐᔅ ᑯᐊᐳᕇᓴᒃᑯᓐᓄᑦ ᖃᐃᑕᕕᓂᕐᓃᑦᑐᓂᒃ (Baffinland ᐅᕝᕙᓘᓐᓃᑦ ᐱᓕᕆᐊᖃᕈᒪᔪᖅ) 

ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᐅᔪᒪᓂᖓᓅᓕᖓᔪᓂᒃ (ᐱᓕᕆᐊᕆᔭᐅᔪᒪᔪᖅ).  ᐅᓪᓗᐃᑦ ᐊᕙᑎᑦ ᖁᓕᓪᓗ 

ᐃᓗᐊᓂ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᓄᑦ ᐅᖃᓚᐅᖅᓯᒪᔪᑦ ᖃᐃᑦᓯᔪᓐᓇᕐᓂᖏᓐᓂᒃ 

ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᒥᓂᒃ  (IR) ᑲᑎᒪᔨᓄᐊᖅᓯᓗᑎᒃ ᒫᔾᔨ 30, 2012 ᓯᕗᓂᐊᓂᓘᓐᓃᑦ 

ᐃᑲᔫᙱᒋᒋᐊᒃᑲᓐᓂᕈᓐᓇᕋᔭᖅᑕᒥᓂᒃ ᐊᕙᑎᒥᐅᑕᓃᑦᑐᓂᒃ ᐅᖃᓕᒫᒐᖃᓕᕈᒥᒃ ᑭᖑᓪᓕᖅᐹᖅᓯᐅᑎᓃᑦᑐᓂᒃ 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᒦᑦᑐᓂᒃ 

ᑎᑎᕋᐅᓯᕆᓂᐊᓵᕐᓗᓂᒋᓪᓗ ᑭᖑᓪᓕᖅᐹᒥᑦ ᑎᑎᕋᐅᓯᕆᓛᖅᑕᒥᓄᓪᓗ ᑖᑦᓱᒧᙵ ᖃᐅᔨᓴᕈᑕᐅᔪᒨᖓᔪᓂᒃ.  

 

ᐅᓪᓗᒥ, ᐊᓯᐊᒍᑦ ᐃᓕᒃᑰᖓᔪᒃᑯᑦ ᐊᔾᔨᐊᓂᒃ ᑎᑎᕿᕝᕕᐅᓯᒪᓂᐊᕐᓗᑎᒃ ᑐᓴᐅᒪᖃᑕᐅᔭᕆᐊᓖᑦ  

ᑐᓴᐅᒪᔭᒃᓴᓂᒃ ᑐᓂᐅᕋᖅᑕᐅᖃᑦᑕᓲᑦ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓂᒃ ᑐᓂᓯᔪᔪᑦ ᐸᕕᓐᓛᓐᑯᓐᓄᑦ ᐊᒻᒪ ᐱᓕᕆᐊᖃᕈᒪᔪᒧᑦ ᐅᖃᔪᔪᑦ ᑭᐅᔾᔪᑏᑦ 

ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓄᑦ ᑲᑎᒪᔨᓄᐊᖅᑕᐅᖁᔨᓪᓗᑎᒃ ᐅᓪᓗᖓᓂ ᓯᕗᓂᐊᓂᓘᓐᓃᑦ ᐃᐳᕈᓪ 19, 

2012.  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᒋᐊᒃᑲᓐᓂᔪᔪᑦ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓂᒃ 

ᑐᓂᔭᐅᔪᔪᑦ ᐸᕕᓐᓛᓐᑯᓐᓄᑦ ᑐᓴᒐᒃᓴᐅᑐᐃᓐᓇᖅᓱᑎᒃ  ᑭᓯᐊᓂ, ᑐᓴᐅᒪᓗᒍ ᑖᒃᑯᐊ ᐊᒥᓲᓂᖅᓴᐃᑦ 

ᐱᖏᐊᕐᓂᖓᓂᒃ ᐅᓂᒃᑳᓕᐊᖑᓯᒪᔪᒧᑦ ᐅᖃᐅᓯᒃᓴᑐᐃᓐᓇᕐᔫᔮᖅᓱᑎᒃ 

ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑕᐅᖂᔨᒐᑎᒃ, ᑕᒪᓐᓇᐅᓂᖓᓂᒃ ᑕᐃᒪ ᐱᓕᕆᐊᖃᕈᒪᔪᖅ ᑖᒃᑯᓄᙵ 

ᑭᐅᔭᕆᐊᖃᔾᔮᖏᓪᓚᖅ ᑐᓴᐅᒪᑎᑕᐅᒋᐊᒃᑲᓐᓂᕈᔾᔪᑎᓂᒃ ᑭᐅᒪᓕᕈᓂ ᑭᓯᐊᓂᑦᑕᐅᖅ ᐊᔭᐅᖅᑐᖅᑕᐅᔪᔪᖅ 

ᐃᓱᒪᒃᓴᖅᓯᐅᕈᑎᒋᔪᓐᓇᕋᔭᕆᐊᖏᓐᓂᒃ. ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᑭᓯᒋᐊᖅᑎᑦᓯᒋᐊᒃᑲᓐᓂᕈᑎᓂᒃ ᑎᒥᒋᔭᐅᔪᓄᑦ ᐊᑐᐃᓐᓇᐅᑎᑦᓯᔪᖕᒥᔪᑦ ᑐᑭᒧᐊᒋᐊᒃᑲᓐᓂᕈᑎᒃᓴᖏᓐᓂᒡᓗ 

ᖃᓄᖅ ᐱᓕᕆᐊᕆᔭᐅᕙᓪᓕᐊᔭᕆᐊᓖᑦ ᐱᓕᕆᐊᕆᔭᐅᕙᓪᓕᐊᓂᖃᕐᓂᐊᕆᐊᖏᓐᓂᒃ ᓴᖅᑭᖅᑎᑕᐅᔪᔪᑦ 



 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 

Page 2 of 6 

 

ᖃᐃᑕᐅᓯᒪᓕᖅᑐᒃᑯᑦ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᑎᒍᑦ ; ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᑭᓯᑎᑦᓯᔪᒪᒐᓗᐊᖅᐳᑦ ᑐᑭᒧᐊᒋᐊᒃᑎᑦᓯᒃᑲᓐᓂᕈᒪᒐᓗᐊᖅᐳᑦ ᐅᑯᑎᒎᓇ ᑎᑎᖃᑎᒍᑦ.  

 

ᐱᓇᓱᐊᒐᕆᔪᒪᔭᖓ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᒋᔭᖓᑦ 

 

ᓯᕗᓪᓕᖅᐹᒥ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ 

ᐅᓂᒃᑳᓕᐊᕕᓂᖅᑎᑐᒐᓚᒃ, ᖃᐅᔨᓴᕈᑕᐅᓂᕆᓛᖅᑕᖓ ᑭᖑᓪᓕᖅᐹᖅ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ ᐅᓂᒃᑳᓕᐊᕕᓂᖅ ᑕᒪᒃᑭᐅᒪᑦᓯᐊᖅᓱᓂ 

ᑎᑎᕋᖅᑕᐅᓯᒪᓂᖃᖅᑐᖅ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 

ᐅᓂᒃᑳᓕᐊᖑᓯᒪᓪᓗᓂ, ᕿᓂᕋᓱᐊᕐᕕᐅᓚᖓᔪᖅ ᐱᐅᓂᖃᐅᕐᓂᖏᑦ ᓄᑖᑦᐊᒻᒪᓗ/ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᓯᒪᓂᖃᐅᕐᓂᖏᓪᓘᓐᓃᑦ ᑐᓴᒐᒃᓴᐅᑏᑦ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᒋᐊᒃᑲᓐᓂᕐᓂᐊᕆᓪᓗᑎᒡᓗ 

ᓇᐃᐱᔭᐅᓯᒪᓕᖅᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕋᓱᒋᔭᐅᔪᑦ ᓇᓚᐅᑦᓵᖅᑕᐅᓯᒪᓂᖏᑦᑎᒍᑦ ᓴᖅᑭᖅᑎᑕᐅᓯᒪᔪᑦ 

ᐱᓕᕆᐊᖃᕈᒪᔪᒧᑦ.  ᑕᒪᓐᓇ ᐃᓱᓕᑉᐸᓪᓕᐊᓕᕐᓂᖓᓂ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᖃᐅᔨᓴᕈᑎᒋᕙᓪᓕᐊᓂᕆᔭᖓᓐᓄᑦ, ᖃᐅᓂᒃᑳᓕᐊᖅ ᑭᖑᓪᓕᖅᐹᖅ ᖃᐅᔨᓴᕈᑕᐅᓕᖅᐸᑦ ᑎᒥᒋᔭᐅᔪᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᐃᓱᒪᒃᓴᖅᓯᐅᕈᑎᒋᓛᖅᑕᖓᓐᓄᑦ ᐱᓕᕆᐊᖃᕈᒪᔫᑉ ᐅᖃᐅᓯᖏᑦ ᑭᖑᓪᓕᖅᐹᑦ 

ᐅᓂᒃᑳᓕᐊᕆᔭᖏᓐᓃᑦᑐᓄᑦ  ᐊᖏᖃᑎᖃᕆᐊᖏᓐᓂᒃ ᐱᓕᕆᐊᕆᔭᐅᔪᒪᔫᑉ ᐊᕙᑎᒥᐅᑕᓃᑦᑐᓂᒃ ᐊᒻᒪᓗ 

ᐃᓄᓕᕆᓂᕐᒨᓕᖓᔪᓪᓗ −ᐱᕙᓪᓕᐊᔪᓕᕆᓂᕐᒨᓕᖓᔪᓪᓗ ᐊᒃᑐᐃᓂᐊᕆᐊᖓᓐᓂᒃ, ᐸᓚᐅᒥᔾᔪᑏᒃᓴᐃᑦ 

ᖃᐅᔨᒋᐊᖅᑕᐅᖃᑦᑕᑲᓛᖅᑐᓪᓗ ᑕᒪᒃᑭᐅᒪᑦᓯᐊᖅᑑᔮᕆᐊᖏᓐᓂᒃ ᐊᒻᒪᓗ, ᑭᖑᓪᓕᖅᐹᒥᒡᓗ ᑎᒥᒋᔭᐅᔪᑦ 

ᐃᑲᔪᖅᓱᐃᓯᒪᔭᕆᐊᖏᓐᓂᒃ ᐅᓪᓗᒥᒧᑦ ᐱᓕᕆᐊᕆᔭᐅᔪᒪᔪᑦ ᐊᖏᖅᑕᐅᓯᒪᓕᖅᑐᓄᑦ.  

 

ᐊᖏᔫᓂᕆᓂᐊᖅᑕᖓ ᑕᐅᑐᒡᓗᒍ ᐊᒥᓲᓂᐊᕐᓂᖏᓐᓂᒡᓗ ᐱᓕᕆᐊᕆᔭᐅᓇᔭᖅᑐᑦ ᓄᓘᔮᒃᓂ  

ᐱᓕᕆᐊᕆᔭᐅᔪᒪᔪᑦ ᑐᒃᓯᕋᐅᑎᖓᓐᓃᑦᑐᑦ , ᑎᒥᒋᔭᐅᔪᑦ ᐊᒥᓱᒻᒪᕇᑦ ᐃᓚᐅᓕᖅᑐᑦ ᖃᐅᔨᓴᖃᑕᐅᓪᓗᑎᒃ 

ᑖᑦᓱᒥᙵ ᐱᓕᕆᐊᕆᔭᐅᔪᒪᔪᒥᑦ.  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᖃᐅᔨᓴᕈᑎᒋᕙᓪᓕᐊᓂᕆᔭᖓᓐᓂ ᐋᖅᑭᒃᓱᖅᓯᒪᔪᖅ ᑕᒪᒃᑮᑎᒍᑦ ᓯᕗᓪᓕᖅᑯᑦ ᑭᖑᓪᓕᖅᐹᒃᑯᓪᓗ 

ᐅᓂᒃᑳᓕᐊᑎᒍᑦ ᐱᓕᕆᐊᕆᔭᐅᓂᖏᓐᓂ ᐃᓚᐅᑎᑕᐅᓂᖅᓴᐅᓂᖃᕈᓐᓇᖁᓪᓗᒋᑦ ᐊᕙᑎᒥᐅᑕᓃᑦᑐᓂᒃ 

ᖃᐅᔨᓴᕈᑎᖃᕐᓂᐅᔪᖅ ᐃᑲᔪᖅᓱᐃᓂᖃᕈᓐᓇᖁᓪᓗᒍ ᐱᓕᕆᐊᖃᕈᒪᔪᒥᑦ ᑕᐃᒫᑦᓯᐊᖅ 

ᐸᕐᓇᐅᓯᐅᕈᓐᓇᕐᓂᐊᕐᒪᑦ ᐱᓕᕆᐊᕆᔪᒪᔭᒥᓂᒃ, ᐅᖃᐅᓯᒃᑯᑦ ᐃᑲᔪᖅᓂᐊᖅᓱᑎᒃ ᐃᓄᐃᑦ, ᒐᕙᒪᒋᔭᐅᔪᓄᑦ, 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᓯᖏᓐᓄᓪᓗ ᑐᓴᐅᒪᖃᑕᐅᔪᒪᔪᓄᑦ ᑎᒥᒋᔭᐅᔪᓄᑦ ᑐᙵᕕᒃᓴᓕᐅᕈᑕᐅᓗᓂᓗ 

ᐊᑕᐅᑦᓯᒃᑯᑦ ᐅᕙᑦᓯᐊᕈᒃᑲᓐᓂᖅ ᐱᔪᖕᓇᐅᑎᑖᖅᑎᑕᐅᔭᕆᐊᖃᓛᕈᑎᓄᑦ ᓚᐃᓴᓐᔅᓯᑖᕈᑎᖑᓛᖅᑐᓄᓪᓗ 

ᑲᔪᓯᒃᑲᐃᔨᓄᑦ.  ᑖᒃᑯᐊ ᑎᒥᒋᔭᐅᔪᑦ ᐃᓚᐅᖃᑕᐅᓂᐊᕐᓂᖏᑦ  ᖃᐅᔨᓴᕈᑕᐅᕙᓪᓕᐊᔪᒧᑦ ᐃᓚᐅᖃᑕᐅᔪᑦ 

ᐊᑐᐃᓐᓇᐅᑎᑦᓯᓂᐊᕐᒥᔪᖅᑕᐅᖅ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᖃᐅᓯᒃᑯᑦ 

ᐃᑲᔫᑎᒃᓴᕚᓪᓕᕈᑎᒋᓇᔭᖅᑕᖏᓐᓂᒃ ᐃᓱᒪᒃᓴᖅᓯᐅᕈᑎᖃᕐᓂᐊᓵᖅᑎᓪᓗᒋᑦ ᐋᖅᑭᒃᓱᐃᔭᕆᐊᖃᓕᕈᑎᒃ 

ᑭᖑᓪᓕᖅᐹᒥᑦ ᑐᓴᒐᒃᓴᐅᑎᒃᓴᓕᐊᕆᓛᖅᑕᒥᓂᒃ ᐱᓕᕆᐊᕆᔭᐅᔪᒪᔪᒨᓕᖓᔪᓂᒃ, 

ᐃᓱᒪᒃᓴᖅᓯᐅᕈᑕᐅᔭᕆᐊᖃᓛᖅᑐᖅ ᐱᓕᕆᐊᕆᔭᐅᔪᖅᑕᖃᓕᕐᓂᖅᐸᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᑕᐃᒫᑦᓯᐊᖅ ᑲᒪᒋᔭᐅᓂᖃᕋᔭᕆᐊᖏᓐᓂᒃ ᐊᒻᒪᓗ 

ᑭᖑᓂᓪᓚᕆᐊᓂ, ᐱᓕᕆᐊᕆᔭᐅᔪᒪᔪᖅ ᑲᔪᓯᑎᑕᐅᔪᓐᓇᕋᔭᕆᐊᖓᓐᓂᒃ ᐊᒻᒪ, ᐊᖏᖅᑕᐅᓐᓂᕈᑎᒃ, 

ᖃᓄᐃᑦᑑᑎᓂᒃ ᒪᓕᒋᐊᖃᕋᔭᖅᐸ ᐱᓕᕆᐊᖃᕈᒪᔪᖅ.  

 

ᓴᖅᑭᔮᖅᑎᓪᓗᒍ ᐱᒻᒪᕆᐅᓂᖓ ᐃᓚᐅᖃᑕᐅᔭᕆᐊᖃᕐᓂᖏᑦ ᑎᒥᒋᔭᐅᔪᑦ ᑕᒪᑐᒧᙵ 

ᖃᐅᔨᓴᕈᑕᐅᕙᓪᓕᐊᔪᒧᑦ ᐃᓚᐅᖃᑕᐅᔪᑦ, ᑐᓴᒐᒃᓴᐅᑎᒃᓴᓂᒃ ᐊᒥᖅᑳᑦᑕᐅᑎᒃᓴᖅᑕᖃᕐᕕᖃᕐᓂᐊᖅᑐᑦ 

ᐱᓕᕆᐊᖃᕈᒪᔪᖅ ᑎᒥᒋᔭᐅᔪᓪᓗ ᖃᐅᔨᓴᕈᑕᐅᕙᓪᓕᐊᔪᒧᑦ ᐃᓚᐅᖃᑕᐅᔪᑦ ᑕᒪᒃᑯᐊ 

ᑐᓴᐅᒪᔭᒃᓴᓕᐊᖑᓯᒪᔭᕆᐊᓖᑦ ᓇᒃᓴᖅᑕᐅᔪᓐᓇᓛᕐᒪᑕ ᖃᐅᔨᕈᑕᐅᕙᓪᓕᐊᔪᒧᑦ. 

ᐊᖏᖅᓯᒪᙱᑦᑐᖅᑕᖃᓕᕐᓂᖅᐸᑦ ᑐᓴᒐᒃᓴᐅᑎᒃᓴᖃᖅᑕᖃᕆᐊᖃᕐᓂᖓᓄᑦ, ᑕᒪᒃᑯᐊ ᐊᔾᔨᒌᖏᑦᑑᑏᑦ 

ᑐᓴᒐᒃᓴᐅᑏᑦ ᓴᖅᑭᐊᑎᑕᐅᔭᕆᐊᖃᖅᑐᑦ ᐅᕝᕙᓘᓐᓃᑦ ᖃᐅᔨᓴᕈᑕᐅᒋᐊᒃᑲᓐᓂᕆᐊᓖᓪᓘᓐᓃᑦ ᓇᐃᐱᔭᐅᔪᓪᓗ 

ᐱᓕᕆᐊᖃᖅᑐᒧᑦ ᓴᖅᑭᖅᑎᑕᕕᓃᑦ, ᐊᒃᓱᕈᖅᓲᑕᐅᓪᓗᑎᒃ ᖃᓄᑐᐃᓐᓇᖅ ᐅᖃᐅᓯᒃᓴᙳᖅᑎᑕᐅᓇᓱᐊᖅᐳᑦ 

ᐊᒻᒪᓗ ᐋᖅᑭᒃᑕᐅᓇᓱᐊᖅᓱᑎᒡᓗ ᐅᖃᖃᑎᒌᖕᓂᒃᑯᑦ ᑐᓴᒐᒃᓴᐅᑎᒃᓴᒃᑯᓪᓗ ᐊᒥᖅᑳᖃᑦᑕᐅᑎᓂᒃᑯᑦ 

ᖃᐅᔨᓴᕈᑕᐅᕙᓪᓕᐊᔪᒧᑦ ᐃᓚᐅᖃᑕᐅᔪᑎᒍᑦ. ᑭᓯᐊᓂᑦᑕᐅᖅ, ᑎᒥᒋᔭᐅᔪᓕᒫᑦ ᖃᐅᔨᒪᔪᐃᓐᓇᐅᔭᕆᐊᓖᑦ 

ᑕᒪᒃᑯᐊ ᐃᓱᓕᕝᕕᖓᓂ ᖃᐅᔨᓴᕈᑕᐅᕙᓪᓕᐊᔪᖅ ᖃᒡᓕᕙᓪᓕᐊᓂᖓᓂ ᐊᒻᒪᓗ ᑕᒪᕐᒥᓗ 

ᐋᖅᑭᒃᓱᐃᕙᓪᓕᐊᓕᕐᓂᖏᒻᓐᓂᒃ ᑭᖑᓪᓕᖅᐹᒥ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᓛᖅᑕᖏᑦ, ᓇᓗᓇᙱᑦᑐᖅ 

ᑕᒪᐃᑕ ᐋᖅᑭᒃᑕᐅᔪᓐᓇᓪᓛᙱᒻᒪᑕ ᑭᖑᓪᓕᖅᐹᒥᑦ ᑲᑎᒪᓐᓇᐅᓛᖅᑐᖅ ᑎᑭᐅᑎᓂᐊᓵᖅᑎᓪᓗᒍ ᐊᒻᒪᓗ 

ᐅᖃᐅᓯᐅᔭᕆᐊᖃᓛᖅᑑᒐᓗᐊᑦ ᐃᓄᒋᐊᒃᑎᓪᓗᒍ ᑭᖑᓪᓕᖅᐹᒥᑦ ᑲᑎᒪᑎᑕᐅᓕᖅᐸᑕ ᐃᓄᐃᑦ.  

 

ᖃᐅᔨᓇᓱᐊᖅᓱᓂ ᖃᓄᑎᒋ ᑐᓴᐅᒪᔭᒃᓴᓂᒃ ᐊᒻᒪᓗ ᖃᓄᐃᑦᑑᑕᐅᓛᕆᐊᖏᓐᓂᒡᓗ ᐅᕝᕙᓘᓐᓃᑦ 

ᐃᓱᐊᓈᖅᑐᒃᑯᓪᓘᓐᓃᑦ ᖃᑦᓯᐅᔭᕆᐊᖃᓛᕐᓂᖏᓐᓂᒃ ᑭᖑᓪᓕᖅᐹᕐᓂᒃ ᖃᐃᑕᐅᓛᖅᑐᓕᐅᕐᓂᐊᕐᓂᕈᑎᒃ, 

ᑎᒥᒋᔭᐅᔪᓕᒫᑦ ᐃᖅᑲᐅᒪᖁᔭᐅᔪᐃᓐᓇᐅᔪᑦ ᐅᑯᓄᒐᓗᐊᖅ ᐃᓱᒪᒋᔭᖃᖃᑦᑕᕐᓛᖁᔭᐅᓪᓗᑎᒃ ᑐᕌᖓᓗᑎᒡᓗ 

ᑎᑎᕋᐅᓯᕆᖃᑦᑕᓛᖅᑕᖏᑦ ᖃᐃᔭᕆᐊᖃᓛᖅᑕᒥᓂᒃ: 

 

 ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ ᑎᒥᒋᔭᐅᔪᑦ ᐊᖏᖃᑎᒋᒋᐊᖏᓐᓂᒃ/ᐊᖏᖃᑎᒌᖏᒋᐊᒥᓂᒡᓘᓐᓃᑦ 

ᑭᖑᓪᓕᖅᐹᖅᓯᐅᒦᑦᑐᑦ ᐊᓯᐊᒍᖔᖅ ᖃᐅᔨᓴᕈᑎᖃᕐᓂᕐᒨᖓᔪᑦ ᑕᐃᒫᑦᓯᐊᖅ ᐃᓱᓕᓯᒪᔭᕆᐊᖏᓐᓂᒃ, 

ᐊᕙᑎᒥᐅᑕᓃᑦᑐᓂᒃ ᐊᒃᑐᐃᔪᓐᓇᖅᑐᑦ, ᐸᓚᐅᒥᔾᔪᑎᓕᐊᖑᓂᐊᖅᑐᕆᔭᐅᔪᑦ, 

ᐊᒃᑐᐃᓂᖃᓪᓚᕆᖕᓇᔭᖅᑐᑦ, ᐊᒻᒪᓗ ᖃᓄᖅ ᖃᐅᔨᒋᐊᖅᑕᐅᖃᑦᑕᕆᐊᓖᑦ 

ᖃᐅᔨᓴᕈᑕᐅᖃᑦᑕᓛᕆᐊᖏᓐᓂᒡᓗ  – ᐊᒻᒪᓗ ᑕᒪᕐᒥᓕᒫᖅ ᑕᑯᔭᒃᓴᖅ ᑐᓴᐅᒪᔭᒃᓴᓪᓗ 

ᐃᑲᔫᑕᐅᒋᐊᒃᑲᓐᓂᕈᑎᒃᓴᑦ ᑎᒥᒋᔭᐅᔪᓄᑦ ᖃᓄᖅ ᐃᓱᒪᒋᔭᖃᕆᐊᖏᓐᓂᒃ; 

 ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ  ᑕᐃᒫᑦᓯᐊᖅ ᐃᓱᓕᓯᒪᔭᕆᐊᖏᓐᓂᒃ ᑭᖑᓪᓕᖅᐹᖅᓯᐅᒦᑦᑐᑦ 

ᐃᑲᔪᖅᓱᖅᑕᐅᓯᒪᔭᕆᐊᖏᓐᓂᒃ ᖃᐅᔨᓴᕈᑕᐅᔪᒧᑦ – ᐊᒻᒪᓗ ᑕᒪᕐᒥᓕᒫᖅ ᑕᑯᔭᒃᓴᖅ ᑐᓴᐅᒪᔭᒃᓴᓪᓗ 

ᐃᑲᔫᑕᐅᒋᐊᒃᑲᓐᓂᕈᑎᒃᓴᑦ ᑎᒥᒋᔭᐅᔪᓄᑦ ᖃᓄᖅ ᐃᓱᒪᒋᔭᖃᕆᐊᖏᓐᓂᒃ; 

 ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ  ᐊᒃᑐᐃᓂᖃᕐᓇᔭᖅᑐᕆᔭᐅᓂᐊᕋᓱᒋᔭᐅᓲᑦ ᖃᓄᖅ ᑕᒪᒃᑯᐊ  

ᓯᕗᓂᐊᓂ ᐋᖅᑭᒃᑕᐅᓲᖑᒋᐊᖏᓐᓂᒃ   ᐅᖃᓕᒫᒐᓕᐊᒦᑦᑐᑦ ᐅᓂᒃᑳᓕᐊᒦᑦᑐᑦ – ᐊᒻᒪᓗ 

ᑕᒪᕐᒥᓕᒫᖅ ᑕᑯᔭᒃᓴᖅ ᑐᓴᐅᒪᔭᒃᓴᓪᓗ ᐃᑲᔫᑕᐅᒋᐊᒃᑲᓐᓂᕈᑎᒃᓴᑦ ᑎᒥᒋᔭᐅᔪᓄᑦ ᖃᓄᖅ 

ᐃᓱᒪᒋᔭᖃᕆᐊᖏᓐᓂᒃ; 

 ᖃᐅᔨᓴᒐᐅᔭᕆᐊᓕᒃ ᐱᐅᖕᒪᖔᖏᑦᑕ ᑐᓴᒐᒃᓴᐅᑎᒃᓴᓕᐊᖑᓯᒪᔪᑦ ᑭᖑᓪᓕᖅᐹᖅᓯᐅᑎᓂ 

ᐅᓂᒃᑳᓕᐊᒦᑦᑐᑦ; ᐊᒻᒪ 

 ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ  ᑕᐃᒫᑦᓯᐊᖑᒐᓗᐊᖅ ᓇᐅᑦᓯᖅᑑᐃᓂᕐᒥᑦ ᒪᓕᒃᑕᐅᔪᒃᓴᓕᐊᖑᓯᒪᔪᑦ 

ᐋᖅᑭᒃᓱᖅᑕᐅᓯᒪᑦᓯᐊᕋᓗᐊᕆᐊᖏᓐᓂᒃ – ᐊᒻᒪᓗ ᑕᑯᔭᒃᓴᖅ ᑐᓴᐅᒪᔭᒃᓴᓪᓗ 

ᐃᑲᔫᑕᐅᒋᐊᒃᑲᓐᓂᕈᑎᒃᓴᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᒧᑦ, ᐊᒻᒪ ᐃᓚᖃᕐᓗᓂ ᐊᓯᐊᒍᖔᖅ 

ᖃᐅᔨᒋᐊᖅᑕᐅᖃᑦᑕᕋᔭᕐᓂᖏᑦ ᓇᐅᑦᓯᖅᑐᖅᑕᐅᖃᑦᑕᓛᖅᑐᑦ ᐃᓱᐊᕐᓂᖅᓴᐅᑐᐃᓐᓇᕆᐊᓖᑦ 

(ᑕᐃᒪᐃᒋᐊᖃᕐᓂᕈᓂ). 

 

ᑎᒥᒋᔭᐅᔪᑦ ᐊᐱᕆᓯᒪᒐᓗᐊᖅᑎᓪᓗᒋᑦ ᐱᓕᕆᐊᖃᕈᒪᔪᖅ ᑎᑎᕋᖅᓯᒪᔪᓂᒃ ᑭᐅᔾᔪᑎᒥᓂᒃ 

ᓴᖅᑭᐊᑎᕆᖃᑦᑕᖁᔭᐅᓂᖓᓐᓂᒃ ᑭᖑᓪᓕᖅᐹᒥᑦ ᑎᑎᕋᓛᖅᑕᒥᓄᑦ ᐃᓄᒋᐊᒃᑎᓪᓗᒍ ᑲᑎᒪᓂᐊᓵᕐᓂᖏᓐᓂ, 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᒋᕙᓪᓕᐊᓂᕆᔭᖓᓐᓄᑦ ᑕᐃᒫᒃ 

ᐋᖅᑭᒃᓱᖅᓯᒪᓂᖃᙱᑦᑐᑦ, ᒪᓐᓇ ᐱᔾᔪᑎᒋᓪᓗᒍ ᑭᖑᓪᓕᖅᐹᒥ ᐃᓄᒋᐊᒃᑎᓪᓗᒍ ᑲᑎᒪᕕᐅᓛᖅᑐᒥ 

ᐱᓕᕆᐊᖃᕈᒪᔪᖅ ᑭᐅᖃᑦᑕᓛᖁᔭᐅᓪᓗᓂ ᐃᓱᒪᒃᓴᖅᓯᐅᕈᑕᐅᖃᑦᑕᓛᖅᑐᓂᒃ ᓄᓇᕗᒥ ᐊᕙᑎᓕᕆᔨᒃᑯᑦ    

ᑲᑎᒪᔨᖏᓐᓄᑦ ᐊᒻᒪᓗ ᑕᒪᕐᒥᓕᒫᖅ ᑎᒥᒋᔭᐅᔪᑦ ᐃᑲᔫᑎᖃᖃᑦᑕᕈᓐᓇᓛᖅᑐᑦ.  ᑕᒪᒃᑯᐊ 

ᑭᐅᔭᐅᔪᓐᓇᓛᖏᑦᑐᑦ ᑭᖑᓪᓕᖅᐹᓪᓚᕿᖕᒥ ᐃᓄᒋᐊᒃᑎᓪᓗᒍ ᑲᑎᒪᑎᓪᓗᒋᑦ, ᓄᓇᕗᒥ ᐊᕙᑎᓕᕆᔨᒃᑯᑦ    

ᑎᒥᒋᔭᐅᔪᓪᓗ ᑕᒪᐃᓐᓄᑦ ᐃᑲᔫᑎᖃᕈᓐᓇᓛᖅᑐᑦ ᑕᒪᒃᑭᐅᒪᑦᓯᐊᕐᓗᑎᒃ ᑕᐃᒫᑦᓯᐊᕐᓗ ᐃᓚᐅᑎᑕᐅᓂᒃᑯᑦ 

ᐅᖃᒪᑎᑕᐅᔪᐃᓐᓇᐅᓗᑎᒡᓗ ᖃᓄᖅ ᑎᒥᒋᔭᐅᔪᑦ ᐃᓱᒪᒋᔭᖃᕆᐊᖏᓐᓂᒃ.   

 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᒪᒋᒃᑲᓗᐊᒻᖅᓱᑎᒃ ᐱᓕᕆᐊᖃᕈᒪᔪᖅ ᑎᑎᕋᖅᓯᒪᔪᓂᒃ 

ᑭᐅᔾᔪᑎᓕᐅᖃᑦᑕᕆᐊᖃᕐᓂᖓᓐᓂᒃ ᑭᖑᓪᓕᖅᐹᒥᑦ ᖃᐃᑕᐅᓯᒪᔪᓄᑦ ᑎᒥᒋᔭᐅᔪᑦ ᐊᓯᖏᓐᓃᖔᖅᑐᕕᓂᕐᓄᑦ 

ᐃᓯᕐᓂᐊᓵᕐᓗᓂ ᑭᖑᓪᓕᖅᐹᒥᑦ ᐃᓄᒋᐊᒃᑎᓪᓗᒍ ᑲᑎᒪᕕᐅᓛᖅᑐᒧᑦ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

ᑐᓴᐅᒪᖁᔨᔪᑦ ᐅᓂᒃᑳᓕᐊᓃᑦᑐᑦ ᑭᖑᓪᓕᖅᐹᒥ ᖃᐅᔨᓴᕈᑕᐅᓂᖏᓐᓂ ᐊᒻᒪᓗ ᑭᖑᓪᓕᖅᐹᒥᑦ 

ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᓵᕐᓂᖏᓐᓂᓗ ᐱᓕᕆᐊᖃᕈᒪᔪᖅ ᐅᖃᐅᔾᔭᐅᔪᒪᒐᓗᐊᖅᐳᖅ 

ᐊᑲᐅᓈᕈᑎᒋᔪᓐᓇᓛᕐᓂᖓᓐᓄᑦ ᑕᒪᓐᓇ ᑎᒥᒋᔭᐅᔪᓂᒃ ᐅᖃᖃᑎᖃᖃᑦᑕᖁᔭᐅᓪᓗᓂ ᐊᒻᒪᓗ 

ᐋᖅᑭᒃᓱᐃᖃᑎᖃᖃᑦᑕᖁᔭᐅᓪᓗᓂᓗ ᐅᖃᐅᓯᐅᒃᑲᓐᓂᕆᐊᖃᖅᑐᓅᖓᔪᓂᒃ ᐊᒥᓱᓂᒃ 

ᐋᖅᑭᒃᓯᓇᓱᐊᖃᑎᒌᖕᓂᐊᕐᓗᑎᒃ.   ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᕆᐊᒃᑲᓐᓂᕈᒪᕗᑦ 

ᐱᓕᕆᐊᖃᕈᒪᔫᑉ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓄᑦ ᑭᐅᖃᑦᑕᓛᕐᕕᒃᓴᖓᓐᓂ ᐊᒻᒪᓗ 

ᑲᑎᒪᖃᑎᖃᓛᕐᓂᖓᓂᓗ ᖃᐅᔨᒪᔨᓂᒃ ᐃᓚᖃᓯᐅᔾᔭᐅᓯᒪᔪᑦ ᑭᖑᓪᓕᖅᐹᖅᓯᐅᑎᓄᐊᖃᖅᑕᐅᓂᐊᕐᓂᖏᓐᓂᒃ 

ᑕᒪᑐᒪ ᖃᐅᔨᓴᕈᑕᐅᓂᕆᔭᖓᓐᓄᑦ ᑕᐃᒪᐃᓐᓇᓱᐊᖅᑐᑦ. 

 

ᐅᓂᒃᑳᓕᐊᓃᑦᑐᓂᒃ ᑲᑎᒪᓂᐅᓛᖅᑐᖅ ᑭᖑᓪᓕᕐᒥᓗ ᐱᓕᕆᐊᕆᔭᐅᓂᐅᓴᔪᓪᓗ ᖃᐅᔨᓴᕈᑕᐅᔪᖅ 

ᐱᔾᔪᑎᒋᓪᓗᒍ  

 

ᐱᓕᕆᐊᖃᕈᒪᔪᖅ ᑐᓴᐅᒪᑎᑕᐅᒋᐊᒃᑲᓐᓂᕈᒪᔾᔪᑎᓄᑦ ᑭᐅᔾᔪᑎᖏᑦ ᐱᓕᓂᕆᐊᕆᔭᐅᖁᔭᕇᖅᓯᒪᓕᖅᐸᑕ 

ᑕᐃᒪ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᔨᓂᒃ ᐃᖃᓗᖕᓂ ᑲᑎᒪᑎᑦᓯᒃᑲᐃᓛᖅᑐᑦ ᒪᐃ 1-3, 

2012. ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᑲᑎᒪᔪᓂᒃ ᐊᐅᓚᑦᓯᓛᖅᑐᑦ 

ᐅᖃᖃᑎᖃᖅᑎᑦᓯᖃᑦᑕᕐᓗᑎᒃ ᐱᓕᕆᐊᖃᕈᒪᔪᒥᑦ, ᒐᕙᒪᒃᑯᓐᓃᖔᖅᓯᒪᔪᓂᒡᓗ ᑎᒥᒋᔭᐅᔪᓂᒡᓗ 

ᐅᖃᐅᓯᖃᖅᑎᓇᓱᐊᕐᓗᓂᒋᑦ ᐊᒻᒪᓗ  /ᐅᕝᕙᓘᓐᓃᑦ ᐋᖅᑭᒃᓯᓇᓱᐊᕐᓗᑎᒡᓘᓐᓃᑦ ᐱᓕᕆᐊᖃᕈᒪᔫᑉ 

ᑭᖑᓪᓕᖅᐹᒥ ᐅᓂᒃᑳᓕᐊᖏᓐᓃᑦᑐᓂᒡᓘᓐᓃᑦ, ᐃᑲᔪᕐᓗᒋᓪᓗ ᑎᒥᒋᔭᐅᔪᑦ ᑭᖑᓪᓕᖅᐹᕐᒥ 

ᑎᑎᕋᐅᓯᕆᓂᐊᖅᑕᖏᓐᓂᒃ. ᑕᐃᒪ ᓯᕗᓪᓕᖅᐹᒥᑦ ᑲᑎᒪᔾᔪᑎᒃᓴᓂᒃ ᑐᓂᐅᕋᐅᑕᐅᔪᖅᑕᖃᓛᖅᑐᖅ 

ᓯᕗᙵᓂᑐᖃᖅ ᑖᓐᓇ ᑐᓂᐅᕋᐅᑕᐅᓇᓱᐊᓛᖅᑐᖅ ᐸᕐᓇᑉᐸᓪᓕᐊᔪᓐᓇᕐᓂᐊᕐᒪᑕ 

ᐋᖅᑭᒃᓱᐃᕙᓪᓕᐊᔪᓐᓇᕐᓂᐊᕐᒪᑕᓗ ᑎᒥᒋᔭᐅᔪᓕᒫᑦ, ᐊᒻᒪᓗ ᑲᑎᒪᔾᔪᑕᐅᔪᓄᐊᖅᑕᐅᖁᔭᐅᔪᓂᒡᓗ 

ᐃᐅᖃᕈᓐᓇᕋᔭᕐᒥᔪᑦᑕᐅᖅ ᐅᖃᐅᓯᐅᔪᓐᓇᕋᔭᖅᑐᓂᒃ ᑲᑎᒪᑎᓪᓗᒋᑦ.  ᐅᓂᒃᑳᓕᐊᒦᑦᑐᓂᒃ 

ᑲᑎᒪᔾᔪᑎᖃᒃᑲᓐᓂᑐᐃᓐᓇᕆᐊᖃᓛᖅᑐᑦ ᐃᓄᒋᐊᒃᑎᓪᓗᒍᓗ ᑲᑎᒪᓂᐊᓵᖅᑎᓪᓗᒋᑦ 

ᑲᑎᒪᖃᑎᒌᑐᐃᓐᓪᓇᕆᐊᖃᓛᕐᒥᔪᑦᑕᐅᖅ ᑖᒃᑯᐊᒃ ᑲᑎᒪᔾᔪᑎᓄᐊᖅᑕᐅᓛᖅᑑᒃ ᐅᖃᐅᓯᐅᔪᓐᓇᓛᕐᒪᑎᒃ 

ᐃᖃᓗᖕᓂ ᑲᑎᒪᖃᑎᒌᓕᖅᐸᑕ.  

 

ᖃᐅᔨᒪᔩᑦ ᑲᑎᒪᖃᑎᒌᖅᑳᖅᑎᓪᓗᒋᑦ, ᑎᒥᒋᔭᐅᔪᑦ ᑭᖑᓪᓕᖅᐹᖅᓯᐅᑎᓄᑦ ᑎᑎᕋᒐᒃᓴᒥᓂᒃ ᐱᓇᓱᖓᐊᕈᓯᖅ 

ᐊᑕᐅᓯᐅᒋᑦᑐᒥ ᑎᑎᕋᐅᑎᖃᕈᓐᓇᖅᑎᑕᐅᓛᖅᑐᑦ ᑐᓂᒋᐊᖃᓛᖅᑕᒥᓂᒃ ᓄᓇᕗᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᖃᐃᑕᐅᕕᒃᓴᓖᑦ ᐱᖓᑦᓯᐅᑦ ᒪᐃ 30, 2012.  ᑕᒪᓐᓇᐅᑎᓪᓗᒍ ᑎᒥᒋᔭᐅᔪᑦ ᑕᐃᒪ 

ᐅᖃᐅᓯᖃᕆᐊᒃᑲᓐᓂᕈᒪᓐᓂᕈᑎᒃ ᐅᖃᐅᓯᖃᕆᐊᒃᑲᓐᓂᖃᕐᕕᖃᖅᑎᑕᐅᔪᓐᓇᓛᖅᑐᑦ 

ᐅᖃᐅᓯᕆᔪᒪᔭᕕᓂᕐᒥᓂᒃ ᑎᑎᕋᐅᓯᖃᕐᓗᑎᒃ ᑭᐅᔭᐅᑦᓯᐊᖏᓐᓂᕈᑎᒃ ᐃᖃᓗᖕᓂ ᑲᑎᒪᑎᓪᓗᒋᑦ.  ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐋᖅᑭᒃᓯᓛᖅᑐᑦ ᐃᓄᒋᐊᒃᑎᓪᓗᒍ ᑭᖑᓪᓕᖅᐹᒥᑦ ᑲᑎᒪᑎᑕᐅᓂᕆᓛᖅᑕᖏᓐᓂᒃ 

ᐃᓄᐃᑦ ᐅᓪᓗᐃᑦ ᐊᕙᑎᑦ ᖁᓕᓪᓗ ᐃᓗᐊᓂ ᑕᐃᒃᑯᐊ ᑭᖑᓪᓕᖅᐹᒥ ᑎᑎᕋᐅᑕᐅᔪᑦ ᑭᖑᓪᓕᖅᐹᓪᓚᕆᒃ 

ᐱᔭᐅᓯᒪᓕᖅᑳᖅᑎᓪᓗᒍ ᑕᒡᕙᙵᑦ ᐱᒋᐊᕐᓗᒍ. 

 



 

 

P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 

Page 5 of 6 

 

ᐱᒻᒪᕆᐅᓪᓚᕆᖕᓂᖓ ᑕᐃᒫᑦᓯᐊᖅ  ᐋᖅᑭᒃᓱᖅᓯᒪᑦᓯᒥᐊᖅᑐᒥᒃ ᐱᕕᒃᓴᖃᑦᓯᐊᖅᑐᒥᒡᓗ ᖃᐅᔨᓴᕈᑎᖃᕐᓂᖅ  

 

ᑖᒃᑯᐊ ᖃᖓ ᐱᓕᕆᐊᕆᔭᐅᔪᒪᔪᖅ ᖃᐅᔨᓴᕈᑕᐅᓂᖃᖅᐸᓪᓕᐊᓂᓕᕆᓂᐊᖅᑕᖓᓐᓂᒃ ᐋᖅᑭᒃᓱᖅᑕᐅᓯᓚᔪᑦ 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᕆᔭᐅᔪᒪᔪᑦ ᖃᐅᔨᓴᕈᑕᐅᔭᕆᐊᓕᖕᓄᑦ ᑕᒪᒃᑯᐊ 

ᓴᖅᑭᐊᓲᑦ ᐃᓄᖕᓂᒃ ᐅᖃᖃᑎᖃᕆᐊᖅᑐᖃᑦᑕᖅᓱᑎᒃ ᑲᑎᒪᖃᑎᖃᕆᐊᖅᑐᖃᑦᑕᖅᓱᑎᒡᓗ  ᑕᐃᒫᑦᓯᐊᖅ 

ᐅᖃᐅᓯᐊᖃᕐᕕᖃᖅᑎᑕᐅᔪᐃᓐᓇᖃᑦᑕᕈᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ ᐅᖃᕆᐊᖅᑐᖅᓯᒪᔪᑦ ᐊᓯᖏᓐᓂᒥᐅᑕᐃᑦ 

ᐅᑭᐅᖅᑕᖅᑐᒥᐅᖃᑕᐅᔪᑦ ᐊᕕᒃᑐᖅᓯᒪᐅᕐᓂᖏᓐᓃᑦᑐᑦ ᓇᓗᓇᐃᖅᑑᑕᐅᑎᓪᓗᒋᑦ ᖃᐅᔨᓴᕈᑕᐅᑎᓪᓗᒋᑦ 

ᑕᒪᒃᑯᐊ ᐊᖏᔫᑕᐅᔪᑦ ᐱᓕᕆᐊᕆᔭᐅᔪᒪᔪᑦ ᐋᖅᑭᒃᓱᐃᖃᑎᒌᖃᑦᑕᕈᓐᓇᖁᓪᓗᒋᓪᓗ ᐊᖏᖃᑎᒌᖕᓂᒃᑯᑦ 

ᐃᓱᐃᓪᓕᐅᕈᑕᐅᔪᕕᓂᐅᒐᓗᐊᓂᒃ.  ᐃᓚᖃᓯᐅᑎᙱᓪᓗᒍ ᐱᓕᕆᐊᖃᕈᒪᔫᑉ ᓯᕗᓪᓕᖅᐹᒥᑦ ᑭᖑᓪᓕᖅᐹᒧᑦ 

ᐅᓂᒃᑳᓕᐅᕐᓂᕆᔭᕆᐊᖃᕐᕕᒋᔭᖏᒃ ᐊᒻᒪᓗ ᑭᐅᔾᔪᑏᑦ ᑐᓴᐅᒪᑎᑕᐅᒋᐊᒃᑲᓐᓂᕈᑎᓄᓪᓗ, 

ᖃᐅᔨᓴᕈᑎᖃᕐᓂᐊᕋᓱᒋᓲᖓᑦ  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔩᓄᑦ ᐊᕐᕌᒍ ᐊᑕᐅᓯᓪᓗᐊᖅ 

ᐱᒋᐊᕐᓂᖓᓐᓂᒃ ᐃᓱᓕᕝᕕᖓᓄᑦ. 1   ᑐᑭᓯᐅᒪᓐᓇᖅᑐᖅ ᑕᒪᒃᑯᐊ ᖃᖓ ᖃᐅᔨᓴᕈᑎᖃᕐᓂᖅ 

ᐋᖅᑭᒃᓱᖅᓯᒪᓂᖏᑦ ᓇᓚᐅᓯᒪᑦᓯᐊᓲᖑᖏᓐᓂᖏᓐᓂᒃ ᓇᓚᐅᑦᓵᖅᑕᐅᓯᒪᑐᐃᓐᓇᖅᓱᑎᒃ ᐋᖅᑭᒃᑕᐅᕙᒌᓲᑦ 

ᐋᖅᑭᒋᐊᖅᑕᐅᔭᕆᐊᖃᓲᑦ ᐊᑐᓂ ᐱᓕᕆᐊᕆᔭᐅᔪᐃᑦ ᖃᓄᐃᑦᑑᓂᕆᔭᖏᑦ ᒪᓕᒃᑕᐅᓗᑎᒃ, ᐊᒻᒪᓗ ᑖᑦᓱᒪ 

ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᐅᔪᒪᓂᖓ ᐊᖏᔫᓂᖓᓐᓂᒃ ᐊᒻᒪᓗ ᐊᑕᐅᓯᐅᖏᑦᑐᖅ ᓄᓇᓖᑦ 

ᖃᐅᔨᒪᓐᓇᓕᕐᒪᑦ ᐊᑯᓂᓂᖅᓴᐅᔾᔪᑎᒋᕙᖓ ᖃᐅᔨᓴᕈᑕᐅᕙᓪᓕᐊᓂᕆᔭᖓ ᖄᖏᐅᑎᓯᒪᓕᕐᓂᖓᓗ 

ᖃᐅᔨᓴᖅᑕᐅᖃᑦᑕᓲᑦ ᐃᓚᖏᑦ ᑕᐅᑐᒡᓗᒋᑦ.  ᐅᓪᓗᒥᒧᑦ, ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᐅᔪᒪᓂᖓᓄᑦ 

ᖃᐅᔨᓴᕈᑕᐅᓂᖓ ᖃᐅᔨᓴᕈᑕᐅᓯᒪᓕᕐᓂᖓ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᓄᑦ ᐱᒋᐊᕐᓗᒍ ᕕᕐᕈᐊᕆ   

11, 2009 – ᐃᒻᒪᖄ  17-ᓂᒃ ᑕᖅᑭᓂᒃ.   

 

ᑕᒪᑐᒪ ᖃᐅᔨᓴᕈᑕᐅᓂᖓ ᐊᑯᓂᒐᓗᐊᖅᑎᓪᓗᒍ ᐊᓯᖏᓐᓂᐅᖓᓂᒃ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᑐᓕᖅᑎᑦᓯᓯᒪᔪᑦ ᓇᓕᒨᓕᖓᑎᑦᓯᒃᑲᐃᓂᒃᑯᑦ ᖃᖓᓗ ᓇᓚᐅᑦᓵᒐᓚᖃᑦᑕᖅᓱᑎᒃ 

ᐱᓕᕆᐊᕆᕙᓪᓕᐊᓂᖃᖃᑦᑕᕐᓂᐊᕆᐊᒥᓂᒃ, ᑎᒥᒋᔭᐅᔪᓄᑦ ᑐᒃᓯᕋᐅᑕᐅᖃᑦᑕᖅᑐᓂᒃ ᐊᑯᓂᒋᐊᒃᑲᓐᓂᖅ 

ᐱᓕᕆᐊᖃᕈᓐᓇᕆᐊᒥᓂᒃ ᐅᕝᕙᓘᓐᓃᑦ ᑲᑎᒪᔨᓄᑦ ᐃᓚᒋᐊᖅᑕᐅᒋᐊᒃᑲᓐᓂᖁᔭᖏᓐᓂᒃ ᐃᓚᓯᒋᐊᕐᕕᒃᓴᖏᑦ 

ᐃᓚᒋᐊᖅᑕᐅᔪᓐᓇᕋᔭᕆᐊᖏᓐᓂᒃ ᐃᓚᐅᖃᑕᐅᑦᓯᐊᕐᓂᒃᑯᑦ ᐱᓕᕆᐊᖃᖃᑦᑕᐅᔪᒪᖃᑦᑕᕈᒪᓪᓗᑎᒃ.  ᑕᒪᓐᓇ 

ᖃᐅᔨᓴᕈᑕᐅᓂᖓ ᑭᒡᓕᓕᑉᐸᓪᓕᐊᓂᖓᓂ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᓯᒪᕗᑦ ᑕᒪᐃᓐᓂᒃ 

ᑎᒥᒋᔭᐅᔪᓂᒃ ᐃᑲᔪᖅᓱᐃᖃᑦᑕᕐᓂᖏᓐᓂᒡᓗ ᑲᑎᒪᔩᑦ ᐱᓇᓱᐊᒐᒋᔭᖓᓐᓄᑦ ᑕᐃᒫᑦᓯᐊᖅ ᕿᓚᒻᒥᐅᓂᖅᐹᒃᑯᑦ 

ᖃᐅᔨᓴᕈᑎᖃᕈᓐᓇᖃᑦᑕᖁᓪᓗᒋᑦ ᑖᑦᓱᒧᙵ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᒥᑦ.  ᖃᐃᓕᖅᑐᓂ 

ᑕᖅᑭᕆᓛᖅᑕᑦᑎᓐᓂ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᓂᑦ ᓱᓕ 

ᐱᓕᕆᐊᖃᑎᖃᖃᑦᑕᕈᒪᓂᐊᖅᐳᑦ ᐊᒻᒪᓗ ᐱᓕᕆᐊᖃᕈᒪᔪᒥᒡᓗ ᑕᒪᓐᓇ ᖃᐅᔨᓴᕈᑕᐅᓂᖓᑕ ᓄᓘᔮᒃᓂᒃ 

ᐅᔭᕋᒃᑕᕐᕕᓕᐅᕐᕕᐅᔪᒪᓂᖓᓐᓄᑦ ᖃᐅᔨᓴᕈᑕᐅᓂᖓ ᑭᒡᓕᓕᑉᐸᓪᓕᐊᓂᖓᓂ.  ᓄᓇᕗᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐊᔭᐅᖅᑐᐃᒋᐊᒃᑲᓐᓂᖁᔨᓪᓚᕆᒃᓱᑎᒃ ᐅᖃᕈᒪᕗᑦ ᑕᒪᐃᓐᓄᑦ ᑎᒥᒋᔭᐅᔪᓕᒫᓄᑦ 

ᐅᖃᖃᑎᒌᑦᓯᐊᖃᑦᑕᖁᔨᓪᓗᓂᒋᑦ ᐱᓕᕆᐊᖃᑎᒌᑦᓯᐊᖃᑦᑕᖁᓪᓗᓂᒋᓪᓗ ᓯᕗᓪᓕᐅᔾᔭᐅᔭᕆᐊᖃᖅᑐᓂᒡᓗ 

ᓯᕗᓪᓕᐅᔾᔨᖃᑦᑕᕐᓗᑎᒃ ᐅᓂᒃᑳᓕᐊᓃᑦᑐᓂᒃ ᐊᕙᑎᒥᐅᑕᓃᑦᑐᓂᒃ ᐃᓄᓕᕆᓂᕐᒨᓕᖓᔪᓂᒡᓗ -

ᐱᕙᓪᓕᐊᔪᓕᕆᓂᕐᒧᓕᖓᔪᓂᒡᓗ ᐊᒃᑐᐃᓂᖃᑐᐃᓐᓇᕆᐊᖃᕋᓱᒋᔭᐅᔪᓂᒃ, ᐃᓱᒪᒋᖃᓯᐅᑎᖃᑦᑕᕐᓗᓂᔾᔪᒃ 

ᐊᖏᓂᕆᓛᖅᑕᖏᑦ ᐱᒻᒪᕆᐊᓘᓂᕆᓇᔭᖅᑕᖏᓪᓗ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ.   

 

 

 

                                                
1 ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᐊᒐᖁᑎᖓ 5: ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᐅᔨᓴᕈᑎᒋᕙᓪᓕᐊᓂᕆᓲᖏᑦ 

ᐱᔭᕇᖅᐸᓪᓕᐊᓗᖓ, ᑐᓴᐅᒪᓂᐊᖅᑯᓯ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᓱᓕ 

ᓄᓇᓕᖕᓂᒃ ᐅᖃᖃᑎᖃᖃᑦᑕᐃᓐᓇᖅᑐᑦ ᖃᖓ ᐊᑲᐅᓂᖅᐹᖑᓇᔭᕆᐊᖓᓐᓂᒃ ᐅᓪᓗᖏᓐᓂᒡᓗ 

ᑭᖑᓪᓕᖅᐹᖅᓯᐅᒻᒧᑦ ᑲᑎᒪᕕᐅᔪᓐᓇᓛᕆᐊᖏᓐᓂᒃ ᐋᖅᑭᒃᓱᐃᖃᑎᒌᖕᓇᓱᐊᖅᓱᑎᒃ, ᐊᒻᒪᓗ 

ᑐᓴᖅᑎᑦᓯᓇᓱᐊᕐᓂᐊᖅᑐᑦ ᖃᖓ ᑲᑎᒪᕕᐅᔪᓐᓇᓛᕆᐊᖏᓐᓂᒃ ᓄᓇᓖᑦ ᐅᓪᓗᖏᓪᓗ ᓇᒥᓗ ᐃᖃᓗᖕᓂ 

ᖃᐅᔨᒪᔩᑦ ᑲᑎᒪᖃᑎᒌᖕᓂᐊᓵᖅᑎᓪᓗᒋᑦ ᑕᒪᑐᒥᙵ ᑐᓴᕐᕕᒋᓇᓱᐊᖅᓂᐊᖅᑕᖏᑦ ᓄᓇᓖᑦ  ᒫᓐᓇ.  

 

ᐊᐱᖅᑯᑎᒃᓴᖃᕈᑦᓯ ᑐᑭᙳᒋᐊᖅᑎᑕᐅᒋᐊᒃᑲᓐᓂᕆᐊᖃᕐᓂᕈᑦᓯᓘᓐᓃᑦ ᖃᓄᖅ 

ᐃᓚᐅᖃᑕᐅᑦᓯᐊᕆᐊᒃᑲᓐᓂᕈᓐᓇᕋᔭᕆᐊᕐᒪᖔᑦᓯ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᖃᐅᔨᓴᕈᑎᒋᕙᓪᓕᐊᔭᖓᓐᓄᑦ ᑖᑦᓱᒧᙵ ᖃᐅᔨᓴᕈᑎᒋᓕᖅᑕᖓᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᓪᓘᓐᓃᑦ, 

ᖃᐅᔨᒋᐊᕐᕕᒋᔪᓐᓇᖅᑕᓯᐅᒃ ᐊᒫᓐᑕ ᕼᐊᓐᓴᓐ, ᑐᓱᑭᒧᐊᒃᑎᑦᓯᔨ, ᐊᕙᑎᓕᕆᔨᒃᑯᑦ ᐱᔨᑦᓯᕋᐅᑎᓕᕆᔨᒃᑯᖏᓐᓄᑦ 

(867) 983-4615 ᐅᕝᕙᓘᓐᓃᑦ ahanson@nirb.ca.  

 

ᐊᐱᖅᑯᑎᒃᓴᖃᕐᓂᕈᕕᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ ᓄᓇᕗᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ   ᖃᐅᔨᓴᕈᑎᒋᕙᓪᓕᐊᔭᖓᓐᓄᑦ, ᓕ ᕗᐊᓐ ᖃᐅᔨᒋᐊᕐᕕᒋᔪᓐᓇᖅᑕᓯ, ᐊᕙᑎᓕᕆᔨᒃᑯᓐᓄᑦ 

ᖃᐅᔨᒪᔨ, ᐅᕗᖓ (867) 983-4606 ᐅᕝᕙᓘᓐᓃᑦ  lwan@nirb.ca.   

 

ᓱᓕᓪᓗᖓ ᐅᖃᖅᐳᖓ, 

 

 

 
 

ᕋᐃᔭᓐ ᐱᐅᕆ   

ᑐᑭᒧᐊᒃᑎᑦᓯᔨ   

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   

 

 

cc: ᐅᐃᕆᒃ ᒪᑦᓴᓐ, ᐸᕕᓐᓛᓐ ᐊᐃᔭᓐᒪᐃᓐᔅ ᑯᐊᐳᐲᕇᓴᒃᑯᓐᓄᑦ  

